

ՀԻՄՆԱՎՈՐՈՒՄ
«ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Հայաստանի Հանրապետության կառավարության որոշման նախագծի (այսուհետ՝ Նախագիծ) մշակումը պայմանավորված է ՀՀ անկախության օրվան նվիրված միջոցառումների կազմակերպման հետ կապված ծառայությունների ձեռքբերման նպատակով կազմակերպվելիք երկու փուլով մրցույթի շրջանակներում ձեռքբերվող ծառայությունների պատշաճ որակն ապահովելու կարևորությամբ, ինչպես նաև նշված գործընթացի առանձնահատկություններով:
[bookmark: _GoBack]	Առկա իրավիճակը (գործող կարգավորումները). Հարկ է նշել, որ գնումը նախատեսվում է իրականացնել «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի համաձայն (պայմանագիրը կնքվում է մինչև ֆինանսական միջոցներ նախատեսվելը): ՀՀ կառավարության 04.05.2017թ. «Գնումների գործընթացի կազմակերպման կարգը հաստատելու մասին» N526-Ն որոշմամբ հաստատված կարգի 32-րդ կետի 10-րդ համաձայն՝ եթե գնման ընթացակարգը կազմակերպվել է օրենքի 15-րդ հոդվածի 6-րդ մասի հիման վրա և պայմանագիրը կնքելու իրավասության առաջացման պահին նախատեսված չեն ֆինանսական միջոցներ, ապա որակավորման և պայմանագրի ապահովումները ներկայացվում են միակողմանի հաստատված հայտարարության` տուժանքի կամ կանխիկ փողի ձևով, իսկ նույն կետի 20-րդ ենթակետի համաձայն՝ նույն պայմանի կիրառման դեպքում մասնակիցը հայտի ապահովում չի ներկայացնում […]:
	Ակնկալվող նպատակը. Հաշվի առնելով գնման առարկայի առանձնահատկությունները, ինչպես նաև այն հանգամանքը, որ կազմակերպվելիք երկու փուլով մրցույթի անցանկալի վերջնարդյունքն, ըստ էության, կրելու է անվերականգնելի բնույթ՝ նախագծով առաջարկվում է սահմանել նախաորակավորված մասնակցի կողմից ներկայացվող հայտի ապահովման, պայմանագրի և որակավորման ներկայացման այնպիսի պահանջներ, որոնց կիրառումը թույլ կտա հնարավորինս կառավարելի դարձնել գնման գործընթացի մասնակիցների կողմից ոչ պատշաճ որակի ծառայությունների  մատուցման հնարավոր ռիսկերը:
Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
«Գնման գործընթացի կազմակերպման առանձնահատկություններ սահմանելու մասին» Հայաստանի Հանրապետության կառավարության որոշման նախագծի ընդունումը ՀՀ 2022 թվականի պետական բյուջեի եկամուտների և ծախսերի փոփոխության չի հանգեցնի:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն. 
Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:
	
